Vendim nr. 29, datë 26.03.2009


Kolegji i Gjykatës Kushtetuese të Republikës së Shqipërisë, i përbërë nga:

Fehmi Abdiu,


Anëtar  i Gjykatës Kushtetuese

Xhezair Zaganjori,
            Anëtar  i

“
Sokol Berberi,
             Anëtar  i

“
në datë 26.03.2009, mori në shqyrtim paraprak kërkesën me nr.29 Akti, që i përket:


 K Ë R K U E S :  
GËZIM KAJA 
O B J E K T I: 
Shfuqizimin si antikushtetues të vendimeve nr._​_, datë 25.10.2005 të Gjykatës së Rrethit Gjyqësor Fier; nr.52, datë 07.04.2006 të Gjykatës së Apelit Vlorë dhe nr.309, datë 23.03.2007 të Kolegjit Civil të Gjykatës së Lartë. 
Kolegji i Gjykatës Kushtetuese, pasi shqyrtoi kërkesën, dokumentet shoqëruese dhe bisedoi çështjen në tërësi,
V Ë R E N:

Gjykata e Rrethit Gjyqësor Fier, me vendimin nr.​​__, datë 25.10.2005 ka vendosur, ndër të tjera, pranimin e pjesshëm të padisë së paditëses Veronika Mahmutaj kundër të paditurit Gëzim Kaja me objekt pjestim i sendeve të luajtshme në bashkëpronësi. 

Gjykata e Apelit Vlorë me vendimin nr.52, datë 07.04.2006 ka vendosur lënien në fuqi të vendimit të Gjykatës së Rrethit Gjyqësor Fier. Kolegji Civil i Gjykatës së Lartë, me vendimin nr.309, datë 23.03.2007 ka vendosur mospranimin e rekursit të paraqitur nga kërkuesi.
Kërkuesi ka kërkuar shfuqizimin e vendimeve të lartpërmendura, si rrjedhojë e një procesi të  parregullt ligjor, duke  parashtruar se Gjykata e Rrethit Gjyqësor Fier nuk ka vlerësuar si duhet provat dhe ka zbatuar keq Kodin e Procedurës Civile, Kodin Civil dhe Kodin e Familjes. Shkeljet procedurale dhe materiale kanë vazhduar edhe në Gjykatën e Apelit Vlorë dhe në Kolegjin Civil të Gjykatës së Lartë.

Sa më lart, Kolegji i Gjykatës Kushtetuese konstaton se pretendimet e paraqitura  kanë lidhje me provat, interpretimin e ligjit si dhe me zbatimin e tij, si të tilla nuk përmbajnë shkaqe që mund ta bëjnë procesin të parregullt në kuptim të nenit 42 të Kushtetutës si dhe të nenit 6 të Konventës Evropiane për të Drejtat e Njeriut.
PËR KËTO ARSYE;
Kolegji i Gjykatës Kushtetuese të Republikës së Shqipërisë, në bazë të nenit 31/3 të ligjit nr.8577, datë 10.02.2000 “Për organizimin dhe funksionimin e Gjykatës Kushtetuese të Republikës së Shqipërisë”,
V E N D O S I:
Moskalimin e çështjes për shqyrtim në seancë plenare. 

